
అవలోకితేశ్వరస్తోత్రమ్  ౨

ఓం నమోఽవలోకితేశ్వరాయ ।
జటాధరం సౌమ్యవిశాలలోచనం సదాప్రసన్నాననచన్ద్రమణ్డలమ్    ।
సురాసురైర్వన్దితపాదపఙ్కజం   నమామి నాథం మణిపద్మసమ్భవమ్ ॥ ౧॥
సరోజపత్రాయతదివ్యలోచనం  కుదృష్టిసంశోధితశుద్ధలోచనమ్   ।
కృపామృతార్ద్రం  జగదేకలోచనం నమామి నాథం మణిపద్మసమ్భవమ్ ॥౨॥
హారేన్దుహారార్ధహిమాధికోజ్జవలం    నిఘృష్టగణ్డామలలోలకుణ్డలమ్    ।
గభస్తిమాలాకులకోటిసఙ్కులం నమామి నాథం మణిపద్మసమ్భవమ్ ॥ ౩॥
ప్రబుద్ధధర్మాధ్వని   ధర్మధాతుకం సహస్రబాహుం  ద్విచతుశ్చ షడ్భుజమ్ ।
ఖధాతునా తుల్యమనన్తబాహుకం నమామి నాథం మణిపద్మసమ్భవమ్ ॥ ౪॥
ఉపాయప్రజ్ఞోదధిమన్థనోద్భవం    త్రిధాతుసంరక్షణహేతుసమ్భవమ్  ।
జినేన్ద్రమౌలిం  జినధాతుసమ్భవం నమామి నాథం మణిపద్మసమ్భవమ్ ॥ ౫॥
పద్మోపరి గతం నాథం పద్మహస్తం జటాధరమ్ ।
ఆర్యావలోకితం వన్దే సర్వసత్త్వానుకమ్పకమ్ ॥౬॥
ఇతి శ్రీవాసుకినాగరాజకృతమార్యావలోకితేశ్వరస్తోత్రం   సమ్పూర్ణమ్  ॥

Avalokiteshvara Stotram

pdf was typeset on March 8, 2025

Please send corrections to sanskrit@cheerful.com

1


	Document Information
	Document Text
	Document Credits

